
Pulitika di Apoiu Finanseru di BMCHS: Plain Language Summary 

Boston Medical Center Health System ta oferese kuidadu nesesáriu a tudu pasientis, independentimenti 
di rasa, kor, rilijion, séksu, nasionalidadi di orijen, idadi, difisiénsia, identidadi ô spreson di jéneru, 
ô kapasidadi di paga. BMCHS ta oferese apoiu finanseru pa pasientis di rendimentu baxu, sen siguru ô ku 
siguru insufisienti, ki mostra nesisidadi y falta di kapasidadi di paga pa kuidadus di saúdi. BMCHS ta trabadja 
ku pasientis pa determina elijibilidadi di pasienti pa apoiu finanseru y djuda pasienti aplika kubertura dentu 
di Medicaid y otus programas di stadu, planus di saúdi kualifikadu federalmenti, ô apoiu dentu di Charity 
Care Program di Ospital. Pasientis elijivel pa Charity Care Program ka ta kobradu más ki valoris kobradu 
pa kuidadus di emerjénsia ô otus kuidadus médikamenti nesesáriu. 

 

Kenha ki é elijivel? 
Pasientis ku baxu rendimentu, sen siguru, ô ku siguru insufisienti ki meste kuidadus médikamenti nesesáriu 
y ka é kapas di paga pa servisus pode kandidata a programas di apoiu. Elijibilidadi a programa é baziadu na 
orientasons ki ta inklui rendimentu, tamanhu, nesisidadis y stadu di rizidensia di agregadu familiar. Módi ki 
un pasienti ta kualifika pa apoiu finanseru ta determina tipu di programa pa kual es é elijivel. Alguns 
pasientis ta kualifika pa programas ki ka ta iziji-s pa es paga pa servisus, enkuantu ki otus programas pode 
iziji pa pasienti elijivel faze un pagamentu parsial. Y, rizidentis di Massachusetts pode kualifika pa Medical 
Hardship, un programa dispunivel atraves di Health Safety Net di stadu. Un pesoa pode kualifika pa Medical 
Hardship independentimenti di tamanhu y rendimentu di agregadu familiar, si ses dispézas médiku 
autorizadu é más txeu ki un persentaji stabelesidu di rendimentu di ses agregadu familiar. Pasientis ki 
konsideradu ma es ka é elijivel pa kubertura di programas di apoiu finanseru stadual ô federal ta avaliadu 
pa elijibilidadi a Charity Care Program di ospital. 

 
Módi ki bu Pode Kandidata: 
Informason sobri Pulitika di Apoiu Finanseru di BMCHS, Charity Care Program, kandidatura, ta sta 
dispunivel sima siginti: 

• Kontakta Patient Financial Counseling atraves di (617) 414-5155 ô vizita lokal di skritóriu, di sigunda 
a sexta-fêra, di 8 óra di sedu ti 5 óra di tardi, na: 

o BMC: Yawkey Building, 850 Harrison Avenue, 1st Floor Rm 1N62, Boston, MA. 02118 
o BMC - Brighton: 736 Cambridge St., Brighton, MA 02135 
o BMC - South: 235 N Pearl St., Brockton, MA 02301 

 

• Vizita site di Ospital atraves di https://www.bmchealthsystem.org/patient-financial-assistance 

• Faze un pididu skritu di informason di programa y orientasons pa kandidatura pa kureiu pa: 

Boston Medical Center 
Atenson: Patient Financial Counseling Office 
850 Harrison Ave 
Boston, MA 02118 

 
Informason sta dispunivel pa tudu pasientis na Inglês, Spanhol, Kriolu di Haiti, Rusu, Portugês, Vietnamês, 
Kabuverdianu, Arábiku, Albanês, y Xinês. Apoiu pa prenxe kandidatura na otus linguas sta disponivel 
atraves di servisus di interpretason di MassHealth atraves di 1-800-841-2900 ô atrave di xamada pa 
Patient Financial Counseling atraves di 617-414-5155 ô vizita lokal di skritóriu. 

http://www.bmchealthsystem.org/patient-financial-assistance

